
   Мана анне март уявĕ ячĕпе çĕрĕ парнелерĕ, ахальли мар, асамли. Анчах та эпĕ ăна упраймарăм, сак айне ӳкертĕм. Шырарăм — тупаймарăм. Ларатăп йĕрсе. Такам мана çурăмран тĕкрĕ. Çаврăнса пăхрăм та хăрасах кайрăм, арăслан тăра парать. Хăранипе нимĕн те чĕнейместĕп.

— Мĕншĕн йĕретĕн?

Тĕлĕнсех кайрăм, чĕр чунсем те калаçма пĕлеççĕ-ши? Малтанах вăл мана çисе ярать пулĕ тесе шутларăм, анчах та пĕр пысăк кермен патне çитсен чарăнчĕ. Шала кĕтĕмĕр, сĕтел хушшине лартрĕ те мана хăналама пуçларĕ.

— Мĕншĕн макăраттăнччĕ?

Каласа пама тиврĕ.

— Эсĕ Марта ятлă вĕт?

— Çапла.

— Марта, эсĕ мана килĕшрĕн, эпĕ сана хамăн çĕррĕме парнелетĕп, вăл та асамлă.

Çил вĕçсе килет-мĕн. Арăслан мана çил хӳринчен тыттарчĕ те килелле вĕçтертĕмăр!

— Яр мана, — тет çил.

— Тăхта-ха, кĕçех пирĕн кил пулать.

— Яр-ха, яр.

— Киле çитсен çеç яратăп.

Кил тĕлне çитрĕм те çилпе сыв пуллашрăм. Аннене çĕрĕ парнелерĕм, анне те мана çуралнă кунпа пысăк парне тыттарчĕ — илемлĕ кĕпе. Иксĕмĕр те савăнтăмăр.

  